
PM Modi-i National Teachers
award angur tesayurtem ajuru

Philippine VP Duterte-i
bail nguogo

Nagaland literacy rate shilem 95.7 lir: Advisor Yhome
Kohima, Rongjui/Sept. 05
(TYO): Linük nung Nagaland ya
'most literate state' asem buba
nung literacy rate shilem 95.7
nung lir, koba 1963 küm
statehood angudang shilem 21.95
liasü, ta Advisor, School
Education and SCERT, Dr
Kekhrielhoulie Yhome-i
Honibarnü ashi.

Kohima nung State-level
Teachers' Day sentong nung
jembidang, state nung temelenshi
aliba ya tuluba tesayurtem ajanga
lir aser parnoki tanen makai
meranga meinyak asübo iba
takok ya monguteti lila, ta Advisor
Yhome-i tesayurtem nem
tenüngsang agütsü.

"1963 küm Nagaland
statehood angudang, literacy rate
ya shilem 21.95 liasü, koba
tajemtiba rongnung dena liasü.
Tanü linük nung 'most literate
state' asem buba nung Kerala aser
Mizoram sülen shilem 95.7 nung
lir," ta Yhome-i ashi.

Iba iba terenlok ya lokti lanu
ka asoshi takok tulu ngutetba lir
ta pai ashi aser tesayurtemi
shisaliok ajanga takum tem
tajungba kuma melenshitsüba
kisüng masü saka takum
tepiyong amshitsü lessons
sayuba asoshi pelaba lemsatepa
liasü.

Nagaland nung government
aser private schools nung inyaker
tesayur 32,714-i tang state nung
tanurtem nem shisaliok sayuba
mapa inyaktar, ta Yhome-i ashi.
State tesem balala nung tesayur

aikati timtem jenti ajuruaka
parnoki iba ama bendanga
agütsür inyakba ya alakteta lir, ta
pai ashi.

Teaching ya wadang
tajungtiba rongnung ka lir aser
tesayur temi pei tanurtem dang
sayuba kasa temeim kaketshir
dang sayur, ta ashi.

"Parnoki anguba sempetji
tanur temi takum nung kechi
jenjang tongteter, ibaji lir. Tesayur
asoshi temulung asüba tulutibaji
kaketshir temi takok anguba ya
lir," ta pai ashi.

State sorkari Nagaland indang
school education system ya
tongtipang tongshi asem temeket
nung melenshitsü atema inyaktar,
aser itemji ki o jen, nübu aser
curriculum lir, ta Yhome-i ashi.

Government aser private
schools tem nung, aser talisa
schools kar nungbo metzü

meshiba tesem amala densema
nüngdakba ki o jen peria maka
aser item timtem ajanga talisa
kaketshir tetsürtem dak kongshir,
ta ashi. Terenlok mapatem ajanga
ki o jen tajungba kumdaktsütsü,
ta pai ashi.

Tongshi tanabubaji teacher
tra ining, human resource
management, schools aser field
offices tsüngta  amalitep
tajungba kumdaktsüba aser
ketdangsüba tali tashi aitba nung
rangloktsü. School feeder
system tashi taitba amshia
school system nung kaketshiri
nüngdakba temelenshi bener
arudaktsütsü sorkar tebilemba
lir, ta pai ashi.

Tasembuba aser
tongtipangtiba tongshiji
curriculum yanglushia 'world-
class education system'
benoktsüba ya alitsü, koba

DoSE-i September 7 nü kaket reju sodi sangdongogo
Dimapur, Rongjui/Sept. 05
(TYO): Tesayurtem nem
akhum agüja  September 7,
2026 (Hombar) ya Nagaland
nung aliba government aser

private schools ajunga atema
sodi alitsü, ta Directorate of
School Education ajanga
sangdong ka nung
metetdaktsüogo.

Kohima nung Honibarnü State-level Teachers' Day amungdang tangokba noksa ka nung Advisor,
School Education and SCERT, Dr Kekhrielhoulie Yhome-i anir ketdangsürtem aser sempet agizüker
tesayurtem angur. (Kohima, Sept 05, 2026)

NEC-i Nagaland nung sen 80 crore jenjang projects 9 renemogo
Dimapur, Rongjui/Sept. 05
(TYO):  Ministry of
Development of North Eastern
Region (MDoNER) kübok North
Eastern Council (NEC) ajanga
Nagaland nung July aser August
2026 mapang sen 80 crore
jungnüa indang projects toku
renemogo.

Sorkar sangdong ka ajanga
ashiba agi, projects toku
rongnung July ita sen 16.06 crore
jenjang 'foundational initiatives'
pongu renemogo. Item projects
yagi libajen wazüka ayuba,
tajemtsü tzü, coffee processing,
sobaliba ki o jen, tourism aser
lenmang tesendaktep awajemer.

Scheme of NEC (SoNEC) -
30% Focused Development
Component kübok Phek aser
Peren district nung scientific
afforestation projects ana renem,
koba 'approved cost' sen 3 crore
alitsü.

Nagaland University indang
Medziphema Campus nung
tajemtsü tzü agütsüba facility ka

July 2 nü semzük. Iba project ya
sen 4.43 crore jenjang liasü aser
NEC schemes kübok Nagaland
University ajanga inyak, koba
kaketshir, scholars aser anasa
aliba nüburtem nem tajemtsü tzü
tajung aser temürek agütsütsü
nükjidong nung liasü.

Nagaland indang coffee
sector nunga NEC-i sen 4 crore
indang project ka July 15 nü
renema inyak. Yangji state
telungzük nung coffee tsünür
temi tsünütetba process asütsü
atema modern coffee-roasting
machines aser entrepreneurs
training dena lir.

Sobaliba sector nung sen 1.66
crore indoka Kijulo, Phesama
nung Naga Indigenous Inn-cum-
Learning Centre renem.

Chungliyimti nung sen crore
.11 jenjang Museum-cum-
Library and Guest House aser
Mon district nung sen 22.78
crore jenjang Konyak Heritage
Complex renemogo.

Tourism sector nung

ajanga century 21 buba nung
nüngdakba ama kaketshir tem
renemtsütsü, ta Advisor Yhome-
i ashi.

Alima kanga kera melenshia
aoba mapang Gen Z, Gen Alpha
aser tarutsü putu renemtsü
asoshi education system ya
aintsüla, ta Yhome-i ashi. Iba
mapang kaketshirtemi alima den
apet 21st century indang skills
tem angazükdaktsütsü
nüngdaker ta ashi.

"Asenoki lenir tajung
adokdaktsütsü generation ka
yangertar, aser aji asen school
ecosystem ajanga adoktsü," ta
ashi.

Advisor Yhome-i
Government Higher Secondary
School Sechü-Zübza nem
tenüngsang agütsü, kong tesayur
R. Ronald Meru nem Honibarnü
New Delhi nung National

Teachers' Award agüja liasü, aser
tesayur million aika nungi
shimtetba ya Nagaland asoshi
tejak tentetba mapang lir, ta ashi.

Iba sentong nung
government aser private schools
tem nungi tesayur 12 nem pei
mapa aser kaketshir asoshi
bendanga agütsüba atema
sempet agüja liasü.

Sentong ya School
Education Department ajanga
ayongzük, koba Rev Dr
Kevichalie Metha, Peraciezie
Baptist Church ajanga
sarasadema tenzük aser
Commissioner and Secretary,
School Education and SCERT,
Asangla Imti-i pela agizükba o
jembi. GHS Sechü-Zübza ajanga
"Blessings Dear Teachers" ken
aten aser Bethel Higher
Secondary School, Kohima
ajanga tesayur nem akhum agüja
liasü.

GMS Officers Hill, Kohima
ajanga taiba India tir Dr S.
Radhakrishnan indang takum
otsü saya ka agi shilem agi, shiba
asoba anogo nung tesayurtem
anogo ya amunger. Don Bosco
Higher Secondary School,
Kohima-i "Jerusalem" ajanga
shilem agi aser Mt Hermon
Higher Secondary School,
Kohima ajanga "Tribute to
Teachers" agi shilem agia liasü.
Nagaland Male Chorus ajanga
ken tajung ka aten aser Additional
Director, Deenabandhu Panda-i
melepzüng o jembia sentong
tembang.

Aradura Hills nung Development
of Kohima View Point sen 4.50
crore indoka yangluogo.

North East Special
Infrastructure Development
Scheme (NESIDS-Roads)
kübok NEC-i 7th Mile Model
Village nung NH-29 sendaktepba
8.4 kilometre lenmang aser apu
project renemogo, kobai
Seithekiema C Tourist
Destination ajanga Governor's
Camp tsütsü Niuland Road den
sendakteper. Iba project ya sen
32.89 crore jenjang liasü.

July aser August mapa NEC-
i SoNEC kübok sen 33.92 lakh
agütsüogo, koba
Chümoukedima nung terenemer
aliba Tribal Artisans Resource
Centre asoshi liasü. Iba project
ya sen 2.91 crore amshia
yanglutsü sanction süa liasü.

Ano agarwood tsünüba aser
ayokba indang awareness
workshop atema sen 6 lakh
lemzüktsü, ta sangdong ajangasa
ashi.

Dimapur, Rongjui/Sept. 05
(TYO): Sobaliba tsütsü
temelenshi aser ochi obendang
atema mera tajung ka agia
University of Oxford Council-i
Pitt Rivers Museum, United
Kingdom nung yua aliba Naga
nunger tetsü-tebou teret 39
meyipa agütsütsü mulunga
agizükoogo.

Iba osang ya Honibarnü
Dimapur nung September
Dialogue sentong alidang
osangbener den jembiba mapang
metetdaktsü.

Oxford ajanga iba telemtetba
ya July 13, 2026 nü agia liasü,
koba pei tasoli bushia teret bener
arutsü küm trok meranga inyakba

nung süngjang atangba temaitsü
liasü.

Iba telemtetba osang ya Prof.
Laura Van Broekhoven, Director,
Pitt Rivers Museum ajanga Rev.
Dr. Wati Aier, convenor, Forum
for Naga Reconciliation (FNR)
nem shiti ka nung metetdakja
liasü.

Prof. Van Broekhoven-i FNR
dang item oset meyipa bener
arutsü asoshi yariteptsü
asüngdangba sülen maparen ya
2020 nung tenzük

Iba maparen nung lenmang
sayutsü asoshi FNR-i Prof. Dolly
Kikon (US) aser Prof. Arkotong
Longkumer (UK) den lungjemer
inyaka aru.

Oxford nungi Naga nunger
tetsü-tebou teret bener arutsü

M o ko kc hung , R o ng j u i /
September 05(TYO): 64 buba
Teasyurtem Anogo sentong tanü
Ao Kaketshir Mungdang-
i(AKM) ayongzüka Mokokchung
nungi District Teachers Award
angurtem tushiba sentong
Whispering Winds Conference
Hall nung kaogo.

Mokokchung nungi District
Teachers Award angurtemji
Shri.Kangabam Rajenkumar
Singh GT Govt.High School,
Longjang, Smti.Pusumenla

Pongener GT Assam Rifles
School,Mkg., Smti.Sentimenla
GT PM SHRI.Mayangnokcha
GHSS Mkg. aser
Shri.Shiluyongdang Head
Teacher GMS,Chungtiayimsen
nunger liasü.

Tanü iba sentong nung
Tsüngrem lenisüba jazüka
Alempang Baptist Arogo Youth
Promoter Alemwapng
Longchar-i sarasadem, District
Administration nungi EAC(Hq)
Kewimesin, District Education

Officer Arenla aser ANPSA
Mkg. Unit nungi aser senpet
agizüker tenüng nung Smti.
Pusumenla Pongener,AKM Tir
Lanulemba Longchar, AKM
shisaliok Zülur Imlikokba Kichu
parnokia shilem agia jembiba
den Lady Bird School nungi ken
tajung ka aten aser Tsüngrem
nem tenüngsang agüja  KBCM
Youth Promoter-i sarasadema
sentong tembangba den
Kr.Otienla I.Kichu ketdangsüba
nung sentong agia liasü.

AKM-i tesayur tetushi agütsüba sentong ayongzüka aka
Dimapur, Rongjui/
September 5 (TYO):
September 4 nü 6:30 akoshi
nung Zeliangrongram Village
Chairman-i West Police Station
nem phone ajanga
Zeliangrongram Village
süngküm ansa arishi küm 35
nungi 40 tsüngda asütsü ta
bilemba non local tebur ka sür
aliba osang agüja liasü.

Osang angazükba sülen ken
o bushisüngdangtsü atema duty
party iba tesemi ao. Tasümang
dak sendakba nung Council
Chairman Zeliangrongram aser
yimtsüng nungi lanurtem
matsüngdang ken o

bushisüngdanga liasü.
Temzüng ozüng kübok

tinyaktsü maparen ajak
tembanga inyakba sülen
tasümang ya PM examination
atema District Hospital
Dimapur Morgue-i benerogo.

Asüsang yagi temerem aser
cream sentsü half pant ka
semer liasü aser pa tola masem
liasü.

Ken o dak sendakba nung
kinunger, adianu aser
medemertem dang West Police
Station, Dimapur Officer-in-
Charge (Mobile No. 7085055024)
den tongteprateptsü mepeshia
metetdaktsüogo.

Dimapur nung tasümang ka nguteta lir

Mokokchung  nungi District Teachers Award angurtem tangokba noksa

Dimapur, Rongjui/
September 5 (TYO): Narco
Coordination Centre (NCORD)
atema Zunheboto District Level
Committee (DLC) senden ka
Septemeber 3 nü Zunheboto
DC office nung menogo.

Senden nung Zunheboto
Deputy Commissioner, Dharam
Raj, IAS-i district nungi
temesepba mozü achiba aser
ayokba raktoktsü atema sorkar
department balala, law
enforcement agency aser lokti
tentet balala longjemer inyaktsü
nüngdaker ta ashi.

Deputy Commissioner-isa,
police department-i 2026 küm
April ita tashi nung SP capsules
18,000 puogo aser iba dak
sendakba nung nisung ana pua
temzüng ozüng dak ajemdaker
ken o benokogo ta ashi. Paisa,
tetsür kati temesepba mozü
yokya aliba putetogo, ta ashiba
den tali kümkümshia alitsü
nüngdakba lemsatep.

DC-i ashiba agi, mapa
manguba aser Zunheboto
district nung aayanga chiyongtsü
atema maongka peria maliba
ajanga mapa mangu aliba lanur
kar temesepba mozü ayokba
nung shilem agitsüsa akümer.
Pai, ken o dak sendaka aliba
department aser agency tem
dang iba ken o bentettsü aser
lanurtem nem maongka balala
agütsütsü atema longjemer
inyaktsü ayongzüka liasü.

Education Department-i
tongtibang shilem agitsü
ayongzüka DC-i, school tem
nung awareness sentong balala
ayongzüka agia temesepba

mozü achiba ajanga timtem
ajuruba indang kaketshirtem
nem tangazükba agütsütsü
mepeshi. Tang school temeket
nung meter 500 drug-free zone
asütsü benoker inyaksangshia
aliba ya kanga tongtibang saka
school tem dang masü saka
district ajunga aser linük ajunga
temesepba mozü nungi pila
toktsütsü atema nükjidong
ayutsüla, ta DC-i ashi.

Maneni Deputy
Commissioner-i, District Drug
Inspector dang mozü aser
tenokdangba agütsür aliba
mozütem mashiyimi mamshitsü
atema pharmacy tem
mapangshia meita aotsü
tetuyuba agütsü.

Senden nungsa Senior
Superintendent of Police
Zunheboto, Kupe Kapfo
(NPS)-i, taoba mapang mozü
aika apuba sülen district nung
tang tashi nungbo temesepba
mozü telongjunga pua mali aser
poppy tsünüba-a puteta mali ta
metetdaktsü. Paisa, police
personnel tem nem training
shitak agüja inyakyim
akangshitsü koda tongtibang iba
indang lemsatepba den,
temesepba mozü shibelenba
aser lemshiba nokdangtsü
asoshi tanga department den
longjemer inyaktsü ayongzüka
liasü.

Senden nung department tem
angatettepa inyaktsü, tangazükba
agütsütsü, maparen shitak benoka
inyaktsü, pharmacy tem meita
aotsü aser lokti-i shilem agitsü
koda tongtibang iba indang
sensaksema liasü.

Zbto nung NCORD senden ayongzüka amen

Dimapur, Rongjui/
September 5 (TYO): Linük
ajunga den külemi state kübok
tesem balala nung September 5
nü tesayurtem anogo ayongzüka
mungogo.

Wokha nung District
Education Department-i
ayongzüka VDB Hall nung
tesayurtem anogo mungogo. Iba
sentong nung Deputy
Commissioner, K. Mhathung
Tsanglao alakteta jaoker liasü.

Sentong nung o jembiba
mapang Deputy Commissioner-
i, lokti yangerba nung
tesayurtemi tongti shilem agiba
atema parnok nem tenüngsang
agütsü.

Shisaluyim nung technology
kanga kara renloka aoba ajanga
tangazüktsü tezübaba
kümdaktsüogo aser yamaji
digital hadirtem ajanga
kaketshirtemi mejangjaba
osangtema aika angazüker, ta
shi DC-i tesayurtem dang
parnok ya iba amala osang
asüngtettsürtem aser len
sayurtem akümtsü ajungshi

Taküm District Teachers'
Awards ya GHSS Bhandari
nungi Thungdemo Humtsoe;
GMS Wokha Town D nungi L.

Yanbeni Murry; GPS Saron
Wokha nungi N. Longshibeni
Ngullie aser Isiah Ability Higher
Secondary School, Wokha nungi
Jennifer Tsanglao nunger nem
agütsüogo.

Longleng nunga District
Education Office Longleng aser
State Bank of India Longleng
na longjemer VDB/VCC hall
nung tesayurtem anogo
ayongzüka munogo.

Alakteta jaoker ama Deputy
Commissioner Longleng, W.
Manpai Phom NCS-i o jembiba
mapang, kaketshirtem tarutsü
yanglutsütsü asoshi tesayurtemi
bendanga agüja inyakba tanü
benjunger ta ashi. DC-isa linük
balala nung tesayurtem anogo
ya anogo balala nung amunger
aser India nunga Dr. S.
Radhakrishnan asoba anogo
nüngdem nung September 5 nü
amunger ta ashi.

Paisa, district nungi state
sorkari tetushi agütsüba
tesayurtem nem tenüngsang
agütsü. DC-i, kaketshirtem
tarutsü tajung ka asoshi
tamendakdak akang akanga
yanglutsütsü asoshi maneni
bendanga agüja tenzüktsü
asoshi tesayurtem nem

temepishiba ka agüja liasü.
Linük ajunga den külemi

Tuensang nunga September 5
nü Town Hall nung tesayurtem
anogo ayongzüka munogo.
Sentong ya District Education
Office-i ayongzük aser Deputy
commissioner Tuensang,
Lithrongla Tongpi Rutsa
alakteta jaoker liasü.

Taruba putu atema tanurtem
anitetba nung tongtibang shilem
agiba aser bendanga agüja
inyakba atema Lithrongla-i
tesayurtem nem tenüngsang
agütsü.

Tesayurtemi dang
kaketshirtem timtem aser
tashiba angateter ta shia lai,
kaketshirtem nem tekümzükba
tesem ka agütsütsüji tesayurtem
mapa lir, ajita asünung dang
kaketshirtem angazüktsü asoshi
temulung lemteta akümtsü aser
tarutsü nung takoker kaka
kümtettsü, ta ashi.

Laisa, kanga kara melenshia
aoba putu ka nung tesayurtema
alima den sütepa technology
shisatsütem angazüka aotsü
ajungshia liasü.

Maneni Niuland nunga
Honibarnü tesayurtem anogo
ayongzüka munogo. Sentong
nung o jembiba mapang Deputy
Commissioner, Niuland, T.L.
Kiusumong Tikhir, NCS-i,
tesayurtemi lokti asoshi teyari
balala agütsüba indang
lemsatepba den lokti ka terenlok
ya tesayurtemi bendanga agüja
inyakba dak indang indanga
sendaka lir, ta ashi.

Asenok tanü kechi jenjang
nung lir aji tesayurtem ajanga lir
ta ashiba den DC-i, lokti
tenrenlok aser linük yangerba
nung tesayurtemi koda
tongtibang shilem agir iba
indang lemsatep.

Iba sentong nung district
kübok tesem balala nungi
tesayurtem aser ketdangsürtemi
shilem agia liasü.

State kübok tesem balala tesayurtem anogo mungogo

Dimapur, Rongjui/September 5
(TYO): Mon Deputy
Commissioner Wennyei Konyak,
NCS-i sangdong ka ajanga, Dr.
Ambedkar Foundation (DAF),
Ministry of Social Justice and
Empowerment, Government of
India-i "Dr. Ambedkar Medical
Aid Scheme (Revised-2026)
benokba indang Mon District
nung aliba nüburtem nem
metetdaktsüogo.

Iba scheme ya Scheduled
Caste (SC) aser Scheduled Tribe
(ST) nungi temsüa aliba nüburtem
shirnok tashidak tamajung agi
tonger surgery/treatment agitsü
nüngdaker parnok nem senotsü
teyari agütsütsü atema lir.

Lepa reprangshir aliba scheme
kübok temsüa aliba applicant tem

shirnok küm nung sen 5,00,000
dak tajemba aazüker parnoki
senotsü teyari agitettsü, saka
scheme kübok agüja aliba terms
aser condition tem peritsütsüla.

Maneni tezüng transplant (PM-
JAY Scheme agi mayimjemba)
asütsüba dak alaker PMJAY
Scheme agi ayimjema aliba
shirangertem iba scheme agitsü
memelatsü.

Application form, revised
guidelines aser tanga tenüngdakba
osangtem Dr. Ambedkar
Foundation indang official website
https:/ambedkarfoundation.nic.in/
Application form /Medical Aid
Scheme : htps://
ambedkarfoundation. nic.in/
assets/schemes /Medical %20Aid
%20scheme nung angutsü.

Mon DC-i Dr. Ambedkar Medical
Aid scheme indang metetdaktsü

Honibarnü Wokha nung tesayurtem anogo amungba
mapang DC K Mathung Tsanglao aser District Teacher's
award angurtem tangokba noksa nung angur.

New Delhi, September 05
(Agencies): Honibarnü central
Kashmir kübok Yusmarg nung
security sepaitemi Lashkar
kiralongrar Yasir khasetogo.

Yasir ya Pakistan nunger lir
aser Hafiz Saeed telok den
tesendaktep liasü.

2024 küm Jammu & Kashmir
nung kiralongraba aika nung pai
shilem agia alitsüa akok ta
melung malemer; item tatalokba
rongnung Poonch nung Indian
Air Force convoy ka amakba
aser Gulmarg nung sepaitem
aser civilians tepsetba densema
lir.

Hokolbarnü 'Operation
Ashdar' kübok sepaitemi Yasir
khaset. Pir Panjal tenem nung
kiralongrartem telok ka aliba
osang lazükba nung ajemdaker
mita aoba mapang pa khaset.

Kashmir Police-i, Yasir ya
Lashkar-e-Taiba (LeT) nung
züngsem ka liasü, ta
metetdaktsü.

Police-i X ajanga, "Nai jena
otettsü, saka matsüktettsü," ta

metetdaktsü.
2024 küm May 4 nü Poonch

nung IAF convoy amakba nung
pai shilem agia liasü; iba
tatalokba nung IAF sepai ka asü
aser pezü yirua liasü.

Ano kasa küm October 20 nü
Sonamarg anasa Gangangir nung
kiralongrartemi doctor ka
densema nisung tenet tepsetba
nunga Yasir-i shilem agia liasü.

Anogo pezü dang lir October
24 nüa kiralongrartemi Gulmarg
anasa Bota Pathri nung army
gari ka amakba nunga pai shilem
agia liasü. Iba tatalokba nungji
sepai asem aser civilian ana
khaseta liasü.

Yasir ya commander Junai
Ahmed Bhat-i aniba Lashkar-e-
Taiba telok nung liasü. 2024 küm
December 3 nü Srinagar yimti
tezülen Dachigam arem nung
sepaitemi Bhat khaseta liasü.

Bota Pathri amakba sülen
Yasir aser Musa na Yusmarg
aser Pulwama areas nung atsük,
iba sülen tan ita tetenzüklen ang
Jammu tsütsüleni arua liasü.

Jammu & Kashmir nung Pakistan
nunger kiralongrar Yasir khasetogo

PM Modi-i National Teachers award angur tesayurtem ajuru

New Delhi, September 05, 2026: Honibarnü New Delhi nung tesayurtem anogomong sentong
ka nung Ato kilonser Narendra Modi, Union Education Minister Pralhad Joshi aser deputy
ana- Jayant Chaudhary aser Sukanta Majumdar nungeri National Teachers Award angurtem
den tangokba noksa nung angur.

New Delhi, Rongjui/
September 05 (Agencies):
Honibarnü tesayurtem
anogomong nung Ato kilonser,
Narendra Modi-i National
Teachers award angurtem ajurua
sensaksem.

Ato kilonser Modi-i
tesayurtem dang, tesayurtemi
syllabus aser school kakettem
nung aliba sayuba dang masü
saka kaketshirtem taküm nung

shilem ka küma pei jaklaliro ajanga
chichiba shisaliok agütsütsüla, ta
ashi.

Paisa, tanurtem 'screen' nung
mapang indokba ajema
kümdaktsütsüla, iba denji külemi
saisapong aser moapu nung
asayatsü atema ajungshitsüla, ibaji
ajanga mobile phones aser digital
screens nung mapang indokba
ajema akümtsü, ta metetdaktsü.

Ato kilonseri, linük nung

temesepba mozü achiba
tebilemtsü ya tulu kümdar, anungji
tanurtem temesepba mozü nungi
kümzüka lidaktsütsü atema
tangnurtem nem awareness
agütsütsüla, ta ayongzük.

Taküm tesayur aser educators
82 nem National Teachers
Awards agütsü. Tesayurtemji
schools, higher education
institutions, polytechnics aser skill
development sectors nungi liasü.

KIOJEN AGIADOKBA SANGDONG
Bank of Maharashtra nung Authorized Officer ka ama tsünglanglen sign süa aliri Securitization and Reconstruction of Financial Asset and Enforcement
of Security Interest Act - 2002 aser Security Interest (Enforcement) Rules, 2002 kübok Sec. 13(12) aser rule 8 nung agüja aliba tashi amshia column no.
3 nung shia aliba anogo nung Demand Notice ka agüja, column no.1 nung shia aliba sen apurtem/Guarantors dang Column no. 3 nung shia aliba ama
notice agütsüba anogo nungi tenzüka anogo 60 tsüngda sentsüh agüjang ta metetdakja liasü. Sen apurtem/Guarantors-i sentsühji magütsütet, anungji
sen apurtem/guarantors aser public dang ya metetdaktsür, tsünglanglen sign süa aliri shia aliba Act kübok Section 13(4) aser shia aliba Rules kübok rule
8 nung aliba tashi amshia 03/09/2026 anogo nung kiojenji agiadokogo. Talisa sen apurtem/Partners/Guarantors aser Public dang iba dak sendakba kiojen
dak sendakba nung kecha inyaksangshi masütsü metetdaktsür, mesüra yangi shia aliba sentsüh den külemi sen tetemlokji Bank of Maharashtra nem
agütsütsüsa akümtsü. Sen apurtem dang iba Act nung section 13 kübok sub/section (8) nung ajemdaker mapang shidak nung kiojenji alangzüktsü
metetdaktsür.

GUWAHATI  ZONAL  OFFICE
1st Floor, Dwarka Center, Lachit Nagar,

Sani Ram Bora Path, Bora Service, Ulubari, G S Road, Guwahati-781007,e-mail:
dzmguwahati@bankofmaharashtra.bank.in; cmfsmc_guw@bankofmaharashtra.bank.in

(1) Name of Borrower(s)/Guarantor(s) and
Branch

(2) Particulars of property/assets charged (3) Date of Demand Notice and
Outstanding Amount

Mr. Ketouneituo Solo (Borrower)
S/o Late Kekhriesetuo Solo, House no D 80, Near
Baptist College, Mission Compound, Kohima,
Nagaland 797001
Mrs. Lily Kemp (Co- Borrower)
H/o Late Kekhriesetuo Solo House no D 80, Near
Baptist College, Mission Compound Kohima,
Nagaland 797001

Branch: Kohima

Registered Mortgage of a plot of land and building
RCC G+1 measuring 5220.00 sq ft covered by Plot
No.18 Patta No: 11746 (P) situated at House No.
D/80, Mission Compound Kohima Nagaland
797001 in the name of Mr. Ketouneituo Solo. The
property is bounded by: North- Footstep; South -
Road; East -Private land; West - V iketuo Belho

Date of Demand Notice:
03/09/2026
Outstanding Amount:
Rs. 24,00,401.28 (Rupees Twenty-Four
Lakh Four Hundred One and Twenty-
Eight Paisa Only) plus future interest as
per applicable rate and other charges
thereon w.e.f. 04.06.2026

Date: 03/09/2026
Place: Kohima

Authorised Officer Guwahati
Zone

September 05, 2026 nü Mother Teresa asüba anogomong
nung Kolkata nung aliba Missionaries of Charity nung
nun temi asür nem akhüm agütsüdang tangokba noksa
nung angur.

Patna, September 05
(Agencies): Bihar nung
tzümetsüng agi district 11 nung
nisung lakh 10.26 kongshiogo
aser state yimtiba, Patna nung
Ganga ayong nung tzü level 10
cm agi tiemba kümogo, ta
ketdangsertemi ametetdaktsü.

Bihar Chief Minister Samrat
Choudhary-i minister tem aser
ketdangsertem dang tzümetsüng
agi kongshiba tesemtem
semdangtsü aser teyari
agütsütsü tuyuogo.

CM-isa tongti
ketdangsertem dang tzümetsüng
aliba tesemtem nung amongtsü
aser teyari agütsüba maparen
ketdangsütsü metetdaktsü.

Ganga ayong nung tzü level
teimba dang akümba nung
ajemdaker nüburtem danga
kanga kümdanga alitsü
metetdaktsüogo.

BJP national Tir, Nitin Nabin-
i, Ato kilonser Narendra Modi
aser Chief Minister natia iba
tensa mita dang reprangdar, ta
metetdaktsü.

Bihar tesem balala nung
ayongtem nung tzü level kanga
tuogo. Dumriaghat aser

Hajipurna nung Gandak ayong,
Baltara nung Kosi ayong,
Khagaria nung Burhi aser
Gandak, Digha, Hathidah,
Bhagalpur, Kahalgaon, Buxar
aser Munger nung Ganga
ayong, Sripalpur nung Punpun
ayong aser Darauli nung aliba
Ghaghara ayong nung tzü kanga
mobanga ayimer.

"Ayong aika nung tzü level
tali atuba ajanga district 11 nung
gram panchayats 201 kübok
block 50 nung nisung lakh 10.26
tzümetsüng agi kongshiiogo," ta
state Disaster Management
Department-i metetdaktsü.

Tzümetsüng agi kongshiba
district temji Patna, Bhojpur,
Saran, Vaishali, Bhagalpur,
Begusarai, Buxar, Samastipur,
Munger, Katihar aser Araria lir.

Water Resources
Department-i, "Patna kübok
Gandhi Ghat nung aliba Ganga
ayong nung ghonda pezü
tsüngda tzü cm 10 tali tuogo,
aser ibaji ajanga level metre
50.53 jungogo, aser  ibaji
'highest flood level' (HFL)
record nungi cm 1 agi tali lir,"
ta metetdaktsü.

Mezüng level teimtiba
alibaji, 2016 küm August 21 nü
HFL metre 50.52 liasü.

"Gandhi Ghat nung maneni
Ganga ayong nung Amongnü
anepdang 8:00 ako tashi nungbo
metre 50.62 ajungtsü, anungji
nüburtem dang kanga
kümdanga alitsü metetdaktsür,"
ta  Water  Resources
Department-i metetdaktsü.

Department-isa district
magistrates aser
superintendents of police ajak
dang ayongkümlen aliba
nüburtem nem tekümdangtsü
metetdaktsütsü aser special
teams nem patrolling
senzüdaktsütsü metetdaktsü.

District  balala nung
community kitchen 38
amenoker  tzümetsüng agi
kongshiba nüburtem nem
chiyungtsü agütsüdar, ta state
disaster  management
department-i metetdaktsü.

Nisung aienshidaktsütsü
aser kümzüktsü atema rong
858 amshidar aser district
balala nung

SDRF team 27 aser NDRF
team tenet lemzükja lir.

Bihar nung tzümetsüng ajanga nisung lakh 10 kongshiogo

New Delhi, September 05
(Agencies): Honibarnü
tesayurtem anogomong nung
Delhi sorkari principals aser
tesayur 116 nem state awards
agütsü.

Iba sentong nung jembidang
Delhi Chief Minister Rekha
Gupta-i, yimti nung shisaliok
ajungkettsütsü atema sorkari
inyaker, ta metetdaktsü.

Shikshak Mahakumbh
Award sentong nungji
jembidang lai, sorkari shisaliok
jenjang ya temaba jenjang kati
ajungkettsüner, ajisüaka iba
atemaji school tem nung basic
facilities nungi tenzüktsüsa
akümer, ta metetdaktsü.

"Onoki shisaliok ya temaba
jenjang kati ajungkettsüner aser
terenlok katsüner, ajisüaka taoba
mapang sorkartemi tesüiba küm
12 tsüngda kecha meinyak.
Anungji onoki sorkar akümba
sülen bonglang nungi mapa
tenzüktsüsa aküm," ta lai ashi.

Laisa, sorkari school tem
nung metsümeshidak
yanglushidar, tzü facilities
agütsür aser school nung
kiojentem yanglushir, ta
metetdaktsü.

"School tem aika nung
metsümeshidak junga mali.
Mapang ka nung ni school
tajung ka reprangdangi ao,
kechiyong taoba sorkari iba
school indang kanga
tenüngsanga jembia liasü.
Ajisüaka ni school tonga aoba
mapang nung school nung aliba
metsümeshidakji kishi maliasü.
Tetsür kaketshirtemi ibaji koma
amshitsü?" ta lai ashi.

School kiojen aser facilities
dak alia sorkari courses aser
curriculum-a reprangshidar,
talisa Education Department
aser Education Minister Ashish
Sood-i maneni school
curriculum  atema meranga
inyakdar, ta lai metetdaktsü.

Tesayurtem anogomong
nung Gupta-i, "Ozü sorkar ali
tashibo onoki shisaliok aser
tanurtem tarutsü jenjang atema
mapa tajung aika inyaktsü.
Metokmeperi kechisa lir, iba
atemaji onoki inyaktsü," ta
nangzük.

Iba sentong nungji Delhi BJP
Tir Harsh Malhotra, party MP
Basuri Swaraj, Education
Minister Ashish Sood aser tongti
ketdangsertem aika liasü.

Delhi sorkari tesayur 116 nem award agütsü

mailto:dzmguwahati@bankofmaharashtra.bank.in;
mailto:cmfsmc_guw@bankofmaharashtra.bank.in

Yimli nung tuluba

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Tsüngrem yimli nung uluba o alima yimli nung
uluba na tetsüngdaji tuluka lir. Alima yimli
nungbo shibai tangar nem tenzükdaktsür pa ulur

saka Tsüngrem yimli nungbo shibai tangar tenzüker paji
tuluba asür. Tetezü Tsüngrem yimli nung uluba o alima
yimli nung uluba na asadangtsübaji yimya kenyongi
balala lir. Asenok alima yimli aser loktiliba nungbo takar,
tulur, tobur tajung aser nüngtugu nisung nem akümtsübu
agüja uludaktsür. Nisung kaji kanga ochimashi asütsüa
akok, nüktapangtar asütsüa akok mesüra nisung tepseter
asütsüa akok, saka asenok loktiliba nung itemji kecha
masü, parnokji takar süra aser parnokji tulur süra,
asenokibo parnok nemji aküm agüja külemtsü. Aji oda,
alima yimli nungbo takar aser tulurtemi sensaker aser
tilartem metenzüktsü kechiyong tangar tenzüktsübaji
alima yimli nung maksü amai bilemer. Ajisüaka,
Tsüngremer yimli nungbo yamaji masü, shibai tangar
tenzüker pa mesüra laji tuluba. Tanü asenok kotak nung
masü alima nung alir, ajisüaka Yisui ashi ama, asenok
ya tang Tsüngremer yimli nung alir. Ibayongji tanü asenok
den iba yimobilem nung Kotak yimli indang masü
Tsüngremer yimli indang jembir. Tsüngrem meteter
mesüra Tsüngrem dak amangertem asoshi ajak dang
tilatiba kümer tangar tenzüktsübaji kotak nung
tenzüktsüba masü saka iba alima nung, tang ama,
Tsüngremer yimli nung alidang tenzüktsü asoshi ashiba
lir. Kotak mesüra molumi nungbo tuluba aser tilaba
akümtsü maongka mangutsü aser mapanga malitsü südi.
Aji oda Yisui ashiba ama, shibai tuluba kümner pai iba
alima nung Tsüngremer yimli nung alidang tangar
angüma lur tenzüktsüla. Nisung shibai pei ajungtsü
indang mebilemi tangar tenzüker, shibai tangar nungi
tenüngsang angutsü asoshi masü saka temeim agi yarir
aser shibai tangar dang aremzüka tenzüker, pa mesüra
laji dang Tsüngremer yimli nungbo tuluba ta Tsüngremi
züngshir. Tsüngremi züngshiba o nisungi züngshiba na
tepilaji ibaji lir. Ajisüaka, aiben asenok taküm aser kibong
ajunga bendanga agütsür Tsüngrem tenzüktsü nangzüker
inyakertemia dena Tsüngrem yimli nung ulutsü meranger
masü saka alima yimli nung ulutsüang meranger.
Ibayongji, tenzükertem rongnunga tila mekümtetter,
tangar dang maremzüktetter aser alima yimli nung alir
takar aser tulurtem ama linür. Ibayongji, tanü asenoki
alima yimli o Tsüngrem yimli na nung ulutsüba indang
mebendangteti uluteper. Idangji alimai yimli agi Tsüngrem
yimli amokseper. Iba ama jakla asenok dak anguba agi,
Yisui ashi, shibai tuluba kümner pa tilaba akümtsü. Aji
oda, tanüa asenok alima yimli nunga shirnokisa kanga
uluner parnokji mapang tatsüka tsüngda kanga ilaa
akümba asenoki angur. Yisu asütsü mapang anasa
arudang, kaonung ki ka nung temaba takdang ka nung
Pa par nütsüngtem den külemi chiyongtsü mena liasü.
Ashiko, idangji nütsüngtem mulungjang ajak nung
peisasa pei ulunüba jakla Pai ajitet südi. Anungji, Pai
tzü agi Par nütsüngtem ajak tetsüng shidoktsü aser Pa
nangri kanga aliba sü agi aidoktsü aser ashi, " ni nenok
Kibuba aser Tesayuri nenok tetsüng shidoktsüra nenoki
kati ka tetsüng shidoktsütsüla……nenoki itemi meteta
benshira temoatsü asütsü." (Yohan 13 & Luke 22.)  Alima
yimli nungbo kilir aika aliba nisungjiang tuluba saka
Tsüngrem yimli nungbo kilirbajiang tuluba lir. Nai tangar
metenzüktetra, memenudang Tsüngrem yimli bushia
sarasademang.

(Yashi adok nungi...)
(3) YIMDEN MESHITETBA :Yimtsüng nung warashira eg- Teboki aoba
wara, küplemra, azüsen wara yamala ajungben wara tulu arudang
putiri yim among sünghum züng nung yimkong atema tenla agüja
yim meshitettsü. Iba mapang nung Azü tanak ka mesüra shinü tanak
ka pua arua aji sendaka yur yimkong ajunga waraji nai bener oang,
iba shirurudak  kaodakjang ta atakatemer aji tiyongi ana kema zükmar
lenmang anatsülen kaka metaa yutsütsü aser aji shimekatsü terok
agi mekapanga yutsür adoktsü, aser iba anogoji yimkong among monga
atatsü. Ibaji yim meshitetba.
(4) KIJA MESHITETBA :Koba dang menen menak,menya mena,
tangar dak aketba tashidak tamajung menaba, mesüra aremra
tamajung menaba, mesüra tangar kibung raradang oset lepsa  kima
endokba ajemsaba, merongkhu ta ajaba tashidak , itemji tebok nung
tatutsü atua tasür ama beleptentsü item amala putir jaa meshitettsü,
idangji Azü tanak ka pushia bener arua yimkong talen lenmang nung
aji tepseta külemtsü, aser Azü shiji mi tulu apua rongtoktsü aser süjen
tanak ka pushia aji agi Azü ama noksa yanglur tekong nungji meti
talong agi nailoker nokdaka yutsütsü, iba dangji LEPTOKBA ta ajar.
Aser aji kija kibung meshitetba.

Ano koba dang aremra ta ajar ibai nisung kar arem nung
nüktabangtaba, iba tesemji ajanga aodang par mejangba tesemji
ajemsabaji ajanga aremra atur. Ibai meshitettsü asoshibo putir jagi
tarongba tenla peria abentsü aser tetsür tantsür ka anisemtsü aser
tenaji ayamesoa arem jagi aotsü aser aremji tonger kelen tebursangi
tetsürla tang ashitsü yangini ta ashitsü saka tetsürlai ashitsü yangibo
tangari angutsü anungji tatsüka odi ta yamaji ole arule ta senzür tesem
ka nung anentsü aser idakji tenla tabensa agüja  külemtsü aser tena
aruleni masü saka lenmang tanga kati mimshia tangar nem
mungudaktsüe yimdaki atoktsü, iba dangji Aremra arongba ta ajar.

TZÜYOKI AODANG ANEMPONGBA.
Yimtsüng shia mapang balala nung tzü ayoker tetezü Ango apotsü

asoshi tzüyokji akar, kodang yimkongi tzü ayoktsü lemtetdir par
yimtsüng anasa akaba ayong tulu kati tzüyoki aotsü lemteter aser
asüng tzüyok jagi aotsü ta lemtetdir yimkong iba aonungjibo kanga
anembonga,kibung merükteta asüngteta atatsü, kibung kar nungtanga
apunina tsüngta nung asüngteta melie tzüyokjagi ora angoji kenyongi
maputsü, mozüji tesüngmangtsü enoktsüyonga Angoji masütsü,
idangji nüpurtremi bilemtsü, ya kari Aza alitsü südi ta jembir. Anungji
asüng Tzüyoki aotsü sürabang taonung anülur kelen Arju nungeri
kiyong mopu ajak nung yimtong nung  yamai ayimtena
senzütsü..asüng yimer ajak tzüyoki aotsü anungji taonung shinga
kibung nunga chipo-ampo telashine, angatetdangne, taonungbo
kibung anempongangne ta yamaji ayimtena jajatsü . Ango koba
kenyongi tai maketba taküm ka samatsütsü asoshi Anempong meteni
Angoji apotsü ora kenyongi ter memoar ta jembia aru, aser tanga yamaji
ataloker, anungji Angopui aodangbo kanga asüngteta aser anemponga
mebenshira ter memoatsü.

Ango asütsü asoshi koba dang zü ta ajar, aji süngra ka lir, ibaji ali
nungi teraji kateta bener oa aji ajensar ayong nungji metenra iba jagi
Ango asür, anungji iba Züji ali nungi  katettsü asoshi Aruju nunger
tang aotsü, aser Tzüyoktsü anepdangji tang Züji abeni aotsü, asüng
aotsü tanü ama züji katener bener atoka kidang mayutsü, aji kanga
anempong, Ta yamaji anemponga benshia aru.

Tanü-asüng aluyimertemi kidang-kibung kecha manempong ser alu
nung mersüjang azünger,mapojang azünger,menti azünger yamaji
metsüjang tapu ajak kibung manempong ser tsünüba agi mersü
matanger,züngyi matanger,mapo matanger yamaji alu nung ansutsü
majungbaji kibung manempong mashi mashi tsünütepba ajanga kecha
majunger ta angateta tanü-asüng asüyonga Anempong nungdaker ta
angateta benshitsüla.

TSÜRAPOR  MAPANG ANEMPONG
MAPAREN

~ M.Meren Ex. Pastor Ungma

TAJUNGSHIR ANG SÜDI
'Idangji tebutsüi pa dang ashi, "Na ano

shitakba mung ameta alir no?
Tsüngrem atakatemang aser

süatokang." Yob 2:9
Kodang Yober kibong nung ajungbena jala-

jabaso ajak taküm sama, kiset shiruru ajak
aser kilirtem sama, Yobi arameso, aser
semoksü shisa, aser pa kolak sütok, aser ali
nung lao, aser külem. Iba ama tetendangba
tulu ajurudang Yob kinungtsüi kechi shilem
agi? Lai Tsüngrem atakatemang aser
süatokang ta ashi. Kibong khuret tulu
arudang tasü aittsü o shia yariteptsü melena,
lai meyiper kinungbu sensatsü.

Alima nung Yob ama tia shingai majurunür,
saka asenok alima nung alir meimchir ajaki
kenü ka kenü ka ta tensa tia tamajung
ajurutsü, iba ama tensa ajurudang kadi ka
ajungshiteptsü nüngdaker. 'Anungji nenoki
inyakba ama, kadi ka den ajungshitepang
aser tashi itdakjang.' 1 Tesalonika 5:11

Ajungshitepba nung taneptsü aser teimla
tasen angur, tanela tajung bener arur, mapa
nung tajungba inyakteter, tongtepratep nung
tesatokba akümer, khuret benteter.
Ajungshitepba ya kibong nung, medemer
tsüngta nung, arogo nung, lokti nung, yimden
nung, shishilemba nung, saisapong nung,
sorkar tenzükba nung nüngdaker.
Ajungshitepba ajanga kadi ka ajungketer
aser moatsür. Na ajungshir nisung asü Yob
kinüngtsü ama sensamasatsür nisüng?
Ajungshir ang südi.

SARASADEM:
Oba Tsüngrem ajungshir ka asütsü shisa
tajung aser tanela tajung moajangma. Amen

ANOGO ABEN TSÜNGREM DEN

September 05, 2026: August
28, 2026 anogo nung
Maharashtra nung anti
conversion ozüng benokba sülen
state nung aliba Arogotem aikati
iba ozüng kübok tai tongloktsüba
nungi kümzüka alitsü atema
'consent form' amshir, ta osang
ka ajanga metetdaktsü.

Mumbai nung aayanger
Khristan ka, Kishore-i tesüiba
küm ana tashi home church ka
nung dena aruogo, ajisüaka
tawa pa Tenla kidangi aoba
mapang nungbo par pastor-i pa
nem "consent & self-
declaration" form ka agüja pa
dang nai nüsasa melungteta
tekülem sentong nung adener ta
züluang, ta ashi.

Iba form nungji passport-size
noksa ka, tenüng, phone number,
talidak address aser sorkari

agütsüba identity card number
nüngdaker.

Kishore ya shidakbabo West
Bengal nungi lir, ajisüaka pa
Mumbai-i oa yangji küm aika
aayanger.

Mumbai nung dang masü
saka anasa aliba yimtitem aser
jilatem aika nunga Arogotemi
tekülem sentong nung adentsü
atema arurtem nem consent
form ji agütsür.

Ajisüaka Archdiocese of
Bombay-ibo, Catholic
Arogotemibo consent form
magütsür; iba form ya talisa
junga amenteta maliba Arogo
tilatemi amshir asütsüa akok,
kechiyong aiben Hindu
nationalist teloktemi Arogo
tilatem dang mita aoer, ta
metetdaktsü.

Maharashtra Freedom of

Religion Act 2026 ta ajaba anti
conversion ozüng ya August 28,
2026 nü benoka liasü, aser iba
mapang nungjagi tenzüka
Mumba Metropolitan Region
(MMR) nung Independent aser
Protestant Arogotemi Tenla ki
telung aser temeket ajak nung
CCTV cameras inok tenzükogo,
aser ibaji anti conversion tim
mesüi amshia tiyazü nung tai
tongloktsüba nungi kümzüktsü
atema lir.

Item ama Arogo tilatem aser
house churches nung pei sasa
melungteta tekülem sentong
nung adener, ta consent form
ajanga sangdongtsü, aser ibaji
ajanga talisa Arogo nung
lenirtem Hindu nationalist
teloktem nungi jenbutsü.

'Self-declaration forms'
ajanga 'ni küsasa melungteta

Anti conversion ozüng nungi jenbutsü atema 'consent form' amshir

Taküm April 5 nü Mumbai nung aliba Arogo ka nung Easter anogomong nung Kibuba benjung
agidang tangokba noksa nung angur.

tekülem sentong nung adener;
nisung kari amokmerenba
mesüra senotsü agütsütsü ta
mesüzükba agi tekülem sentong
nung adener masü' ta
sangdongtsü.

Item consent forms ji Arogo
office tem nung rizünga ayutsü aser
police mesüra ketdangsertemi
bushisüngdangba mapang nung
Arogoi kuli ama itemji sayutsü.

Bombay Catholic Society
nung otongdar, Dolphy D'Souza-
i, "Anti conversion ozüng
benokba sülen Arogotem anema
inyakba kanga bulua akümtsüa
akok ta onoki bilemer, ibayongji
onoki kümzüka alitsüsa inyaker,"
ta metetdaktsü.

Ano Archdiocese of Bombay
nung otongdar, putir Nigel
Barrett-ibo, Catholic
Arogotemibo consent form
magütsür, ta metetdaktsü.

Paisa, consent forms ya
junga amenoka maliba
Arogotem, house churches
mesüra prayer centres-i dang
amshir, kechiyong aiben right-
wing Hindu nungertemi item

ama Arogo tilatem mita aoer, ta
metetdaktsü.

Hindu telok balalai Arogotem
mita aotsü tsübua Khristan
teloktemi Mumbai police tongti
aser ozüng benokba agency
balala nung tongti
ketdangsertem ajurua
Khristantem aser sarasademba
tesemtem nung security agüjang,
ta mepishiogo.

Maharashtra nung anti
conversion ozüng tasenba kübok
yimsü melenshinertemi anogo
60 jelia district ketdangsertem
nem osang metetdaktsütsüla.
Iba ozüng kübok aibelenertem
küm 7 tashi tepuokdak ayutsüa
akok aser senchi lakh 1 tashi
achitsü akok.

Ano iba ozüng kübok tanur
ka mesüra tribal tetsür mesüra
sensaker Dalit nungertem yimsü
meyipdaktsüba ajanga
aibelenertembo küm 10 tashi
tepuokdak ayutsüa akok aser
senchi lakh 7 tashi achitsüa akok.

Nütsüng million 129 aliba
Maharashtra nung nütsüng
shilem 0.96 dang Khristantem lir.

September 05, 2026:
Argentina, Spain, Peru
aser Dominican Republic
densema linük balala
nung Bible Societies-i tan
September ita nung
'Bible Month' amonger;
Bible Month nung
parnoki senden,
exhibitions aser benjung
balala ayongzüka
amongtsü.

Ano Bible Society
anatibo küm 190
ajungbamong aser küm
75 ajungbamong
amonger. Tan ita Spain
nung Bible Society küm
190 ajunger aser
Dominican Republic
nung Bible Society küm
75 ajunger.

Kuli ana nung
ajemdaker September ita
ya Bible Month shim.
Spanish oshi nung
Laishiba rangben (Tejen
Lai & Tasen Lai) 1569
küm September ita nung
renema liasü aser Latin
oshi nung Laishiba
meyipzüksang, Jerome of
Stridon September 30
anogo nung asüba
nüngtem nung
September ita ya Bible

Month shim.
Argentina nung

Argentine Bible Society
(Sociedad Bíblica
Argentina)-i September
19 nü MDB Conference
26 ayongzüka amongtsü.
Quilmes, Buenos Aires
nung ayongzükba
sentong nungji lanurtem,
kibongtem, Khristan
lenirtem aser pastor tem
adentsü. Iba sentong
nung Laishiba tesayuba
agütsütsü, kentenmenü
alitsü, tekülem sentong
agitsü aser Laishiba
exhibition akatsü.

Spain nunga Bible
Society (Sociedad
Bíblica)-i küm 190
ajungbamong amongtsü.
September ita nung
Hombar shia Laishiba
meyipzükba, Biblia del
Oso aser Casiodoro de
Reina puti otsü dak
sendakba online seminar
akatsü. Bible Society-isa
Valladolid nung aliba
Arogotem semdangtsü,
conference ka ayongzüka
akatsü, Segovia nung Lai
azüngtsü aser "Bible and
Culture" exhibition
ayonga akatsü.

Peru nung Peruvian
Bible Society (Sociedad
Bíblica Peruana)-i
September 11 nungi
September 27 tashi
ExpoBiblia aser Christian
Book Fair ayongzüka
akatsü. Christian Book
Fair nungji Laishiba,
Khristan kakettem aser
Bible Museum sayatsü.

Iba dak alia September
12 nü Children's Bible
Festival aser Youth
Festival ayongzüka
akatsü aser September
30 nü United Service for
Bible Day sentong
akatsü.

Dominican Republic
nung Dominican Republic
Bible Society (Sociedad
Bíblica Dominicana)-i
"The Word of God: light for
the Dominican Republic"
omen nung ajemdaker"
Bible Society küm 75
ajungbamong amongtsü.
Iba sentong nung tekülem
agitsü, Bible workshops
akatsü aser Arogo balala
nung tanurtem atema
temeja sentong agitsü,
kentenmenü alitsü aser
webinars ayongzüka
akatsü.

September ita nung Bible Society aikati 'Bible Month' amonger

OLONG PAITEP   # 7640 TELANGZÜBA

OLONG  PAITEP # 7641

AO OSHI ANGAZÜKDAK:
TANÜ ANGAZÜKTSÜBA OJANG

Üngüm
(n) ozü tapu ka, aut sentsü (mourning dove)
* üngüm ozüi üm-üm ta asar.
Ürük
(n) ozü tapu ka, aut sentsü den tanak meyoktepa lir. (brood
parasite)
* ürük ozüi  tangar ozüi rükzükba techanu anidena mesür.

Imphal, Rongjui/September
5 (Agencies): Thadou Inpi
Manipur (TIM)-i, Thadou
nunger Khrista dak amanger
lenir asem tepsetba mapang
atakzüka yur merek mereka
bushisüngdangtsü takhangba
agütsüogo. Parnokisa
bushisüngdang ya yimden
yimsüsüba mesüra tanga kecha
nema minprong mesüdaktsütsü
mepeshia metetdaktsüogo.

TIM-i, National Investigation
Agency (NIA) dak koba tashi
ka tamang katettsü aser koda
parnok shinga nema
manisidaktsüi bushisüngdang
asür aji ashishia liasü.

May 13 nü Thadou Baptist
Association India (TBAI) nungi
Rev. Vumthang Sitlhou, Rev.
Kaigoulun Lhouvum aser
Pastor Paogoulen Sitlhou
nunger tepsetba dak iba
bushisüngdang ya sendaka lir.

Parnok asem ya
Churachandpur nungi
Kangpokpi-i aoba mapang
Kotzim aser Kotlen yimtsüng na
tsüngda mendanga atar tepset.
Iba tatalokba nung ano nisung
pongu kanga mejungi yirua
liasü.

TIM-i ashiba agi, iba

lendong atalokba sülen anogo
100 dak tema süiaogo, saka
tang tashi nung nüburtemi
meteta nisung ka danga pua
mali.

Iba lokti tentet yagisa NIA-
i, asürtem maitsü
melenshitsütsü memulungi
arudar, ta ashi.

TIM-i ashiba agi, parnoki
ken o metongshitsü asoshi
mepeshiaka NIA-i asürtem ya
tang tashi Kuki nungertem ta
tetshir. Parnok ya kechiba tepset
aser ken o tejangja metettsü
atema parnok maitsü shitak
benshitsü ya tongtibang lir, ta
TIM-i ashi.

Parnokisa, Thadou lenirtem
mena aliba gari ana nung ya
TBAI indang signage tejangja
enoka liasü, ta ashi.

Kasa mapang nung parnok
tejakdang aser tesülen garitem
nung Kuki nungertem mena
alibabo mekongshi.

Anungji gari amakertem
aser sentong yanglurtem
jangjatsü atema lendong nung
asürtem aser yirurtem kin aser
maitsü ya kanga tongtibang lir.

Iba lendong ya Kuki
Revolutionary Army (KRA)
aser Kuki National Front (KNF)

na densema Kuki Suspension of
Operation (SoO) telungpur
teloktem inyaksangshiba tesem
ataloka liasü.

TIM-i ashiba agi, item
teloktem ya KNF Home
Secretary aser Kangpokpi
district nung Kuki nunger
telungpur teloktem ajak indang
mendenbuba Jangboi Kipgen
lenisüba nung inyaksangshir.

Thadou nunger lokti tentet
yagisa, state administration
yongtsü nung tejangraba balala
alitsü akok ta süoki ia bilemba
lemsatepogo. Parnoki ashiba
agi, Kuki SoO telungpur tekolak
ana kinungtsü state sorkar
tenzüker lir aser MLA tema
item telungpurtem kinunger
mesüra item teloktem den
sendaktepa lir.

TIM-i, NIA dang sorkar
tenzüker, yimden yimsüsüba
nung sendaka alir, mesüra
security personnel kari danga
Thadou nungertem amaktsü
sentong yangluba meteta liasü
saka jenjang magiba, mesüra
parnoki ochi obendang
agütsütsü asoshi tetsükdaktsü
kecha agütsü magütsü aji
bushisüngdangtsü takhangba
agütsüogo.

Thadou Inpi-i NIA dang maitsü jangjashitsütsü akhang

NAI-A YA METETTER

1 2 3 4

5 6

7

8

9

10 11

12 13

14

15

16

TIPLEN

2. Auo nung chiyongtsü asenba - (7)

5. Mangyimba mapang - (5)

7. O tamendakdak - (4)

8. Pei dak malangba - (7)

10. Juli - (7)

12. Sen ayudak - (7)

14. Tenük agi ajitet - (4)

15. Tamajung aküm - (5)

16. Apuso - (7)

LANGTSÜNGLEN
1. Lenmang - (7)
2. Aor kidong ka tenüng - (6)
3. Tenarong maten - (6)
4. A _ _ _ g - (3)
6. Mopung apodoka

ola adokdaktsüba - (3)
9. Tongtipang tagitsü - (7)
10. Menungra bilem - (6)
11. Aiür - (6)
13. S _ _ _ k - (3)
14. T _ _ _ r - (3)

LANGTSÜNGLEN :
1. Khu, 2. Süjak, 3. Onük, 4. Oba,
2. Anü, 6. Ratet, 7. Mozü, 8. Ita,
3. Tar, 12. Tinu, 14. Salem, 15. Aja,
4. Anünü,19. Taju, 21. Ano, 22. Onü,
23. Pua.

TIPLEN :
1. Kasa, 6. Rangben, 7. Mait,
2. Poktet, 11. Ati, 13. Atasa,
16. Rür, 17. Rajang, 20. Lanu,
24. Nüngjem, 25. Süra.

Agartala, Rongjui/
September 5 (Agencies):
Tripura Chief Minister Manik
Saha, Tipra Motha ngutetsang
Pradyot Kishore Manikya
Debbarma aser BJP North East
Coordinator Sambit Patra
nungeri Hokolbarnü Union
Home Minister Amit Shah den
New Delhi nung ajurutepogo.

Village Committee elections
magi tsüngda BJP aser Tipra
Motha na tangatettep ka dangi
arutsü asoshi sensaksema aliba
mapang tang lenirtem ya Shah
den ajurutepogo, ta source
balalai metetdaktsü.

Shah'er kidang senden ya
minute 90 shi mena liasü, ta
source temisa metetdaktsü.

Kasa sangdong ajanga
ashiba agi, Shah-i Tipra Motha
lenirtem dang Tripartite Accord
ya shilem ana küma lemdanger
benoka inyaktsü aser
September ita tsüngda
Constitution Sixth Schedule dak
ajemdaker ali temeden
agütsütsü ta tenangzükba
agütsüogo.

Source balala ajanga ashiba
agi, India sorkari inyakyim nung
shilem ka ama ali temeden dak
sendakba nung tenüngdakba kuli
kakettem agütsütsü. Senden
nungsa lisopurtem maitsü aser

tejangraba wazüka ayutsü
atema jenjang balala agitsü
asoshi sensaksemogo, ta
parnoki ashi.

Kasa mapang nung Saha-i
social media nung post ka
ajanga, arok ken o kar aser
Tripura nung aliba nüburtem
terenlok aser ajangzükdaktsütsü
atema kanga tajangzük ka-a
sensaksemogo, ta ashi. Ajisüaka
pai electoral alliance dak
sendakba nung tenangzüktepba
kecha yanglu meyanglu iba
indang osang tejangja magütsü.

Tripura Tribal Areas
Autonomous District Council
(TTAADC) kübok September
28 nü Village Committee
elections agitsü lia iba senden
ya menogo, aser iba ajanga
senden ya kanga tongtibang ta
züngshir. Election agiba sülen
vote tem October 5 nü azüngtsü.

Party anaprongla nungi
lenirtem Brehostibarnü New
Delhi tonga oa liasü. Saha, Chief
Secretary J K Sinha aser Home
Secretary nunger linük yimtibai
ao aser MLA Ranjit Debbarma
aser Minister Brishaketu
Debbarma na densema Tipra
Motha lenirtema senden atema
Delhi-i oa liasü.

Source temi ashiba agi,
sensaksem ya tongtibangsa

Tripartite Accord aser
lisopurtem nem ali temeden
agütsütsüba dak rangloker agia
liasü.

Tipra Motha ngutetsang
Debbarma-i, iba accord benoka
inyakba ngua arudar aser BJP
den election dak sendakba nung
longjemer inyaktsü asoshi iba ya
kanga tongtibang lir, ta ashi.

Source temisa ashiba agi,
sensaksem nung ali temden
atema takhangba agütsüba ya
kanga tongtibang ken o ka
kümogo, aser iba den Tipra
Motha-isa, TTAADC nem tashi
tali agütsütsü aser indigenous
lokti tentettem kümzüka ayutsü
asoshi temzüng ozüng takhangba
benoktsü khanga arudar.

Village Committee elections
ya küm 10 lir agitsü lir. Election
ya TTAADC kübok rural local
bodies ama inyaksangshia aliba
village committee 587 atema
agitsü.

Tripartite Accord benoka
inyakba nung mangatettep liaka
BJP aser Tipra Motha na iba
election nung tangatettep nung
inyaksangshitsü atema
sensaksem arudar.

Senden amenba sülen
electoral alliance kecha yanglu
meyanglu iba indang official
osang agüja mali.

Tripura: Amit Shah-i Manik Saha, Pradyot Kishore na den ajurutep

Premier League club temi season anabuba atonga transfer
window ka nung sen timtiba entokba otsü tasen yangluogo.
Tang lapoker aliba transfer window nung club temi pound
billion 3.55 (sen lakh crore 4.47) entokogo. Taoba season
club temi asayar aliba nung pound billion 3.14 (sen lakh
crore 4.01) entoka liasü.



TIR YIMYIM, DIMAPUR AMUNGNÜ (SUNDAY) RONGJUI (SEPTEMBER) 06, 2026 BENDANGLI   OSANG 77
Nepal tzümetsüng: Nisung ana takum kumzükogo

Dubai, Rongjui/Sept. 05 (Agen-
cies): Honibarnü Iran indang totzü
ayokdak tesep tongtipang, Kharg
Island nung US sepaitemi
Honibarnü Iranian tanker ka amak,
ta semi-official Iranian news agency
Tasnim ajanga ashi.

Kharg nungi Tasnim correspon-
dent ka ajanga ashiba agi, Kharg
Island indang rongnentsü ayudak
(anchorage) tesem nung US mis-
siles pezü amshia tanker amak.

Iba lendong nung asü-amaba
mali aser tanker ketdangsürtem
rong nungi anizükogo ta osang kar
ajanga Tasnim dang ashi.

Iran ketdangsür nungi
sangdong agüja mali aser US Cen-
tral Command nungia telangzüba
agüja mali.

US Tir Donald Trump-i August
31 nü social media post ka nung AI
amshia yangluba video ka den
Kharg Island ajasatsüogo ta shia
liasü. Iran ketdangsür temi Kharg
nung makra telangzüba tesashi
agütsütsü ta nangzüka liasü.

Organization of the Petroleum
Exporting Countries nung Iran ya

jenjang asembuba nung lir aser rara
metenzükdang par linük nungi
adokba totzü tazü shilem 90 shi
Kharg Island ajanga belena liasü,
saka April ita tiyonglen US-i Iran
indang totzü ayokbatem nokdangba
sülen yangji timtem ajuru.

June 11 nü Trump-i Kharg Is-
land ya aginer ta shia liasü, saka iba
sülen rara tembangtsü nükjidong
nung Tehran aser Washington
tsüngta June 17 nü interim agree-
ment ka züluteptsü anogo ishika lia
tangbo yangji US mitkar operation
tenzüktsü tebilemba mali ta ashi.

US-i Kharg nung amakba ajanga
Iran indang oil industry nung
tebilemtsü tali akumtsü aser
rongsenketzüng nung kongshitsü,
shirnok US-i rong tem mokdangba
ajanga timtem tenzüka lir.

Iran-i Strait of Hormuz
shibangba sülen US-i Iran nunger
rongnendak tesemtem mokdanga
liasü. Strait of Hormuz ya kanga
tongtipang tzü lenmang ka lir, kong
rara metenzükdang alima nung
totzü supply shilem 20 shi bena
liasü.

Kathmandu, Rongjui/Sept.
05 (Agencies): Anogo aika
tekumzüker temi mulushi, con-
crete teraksa aser ola makai
mapa inyaka aru. Saka
Honibarnü nisung anati maneni
bushitsü teimla agütsü. China
nunger mapa inyaker ka hydro-
power longpok nung nembanga
aliba aser arishi küm 64 tain
tetsür kar lar ki teraksa nung
rema aliba takum ngutetogom
anungji tang anogo ishika
tsüngta takum kumzüker
nisung pezü jungogo.

China nungba ya Luhaitao
ta jangjaogo, aser pa ya hydro-
power project den sendaktepa
aliba meter 225 talang longpok
nungi atsütet. Pa temai anitetba
sülen temang reprangtsü atema
helicopter kati anir ao.

Nepal Army-i ashiba agi,
par sepaitemi South Korean di-

saster response specialists den
külemi operation ya agi. Army
temi lemsaba noksa tem nung
Luhaitao ya rescuers anati
yar ia apanger  ao.  Pa teka
mulushi agi sünger liasü saka
pa tekülok shidak dang aser
saksalema liasü.

Pa kumzükba ya Trishuli hy-
dropower site nung takok ngua
operation agiba asem buba
liasü. Hokulbarnü Trishuli 3A
hydropower plant nung longpok
ka nungi Nepali nunger mapa
inyaker ana kumzüka liasü.

Nuwakot jila nung team
kati arishi küm 64 tain Chandika
Shrestha ya ki teraksa ka
telung nung takum aliba ngutet.
Tekumzüker temi la blanket ka
agi aleper bener temai adok
aser Kathmandu nung temang
anepalutsü atema tayimtsü
nung bener ao.

Nepal nung iba tzümetsüng
agi tesashitiba kongshiba
tesemtem nung maneni samar
alirtem bushiba mapang nisung
ana ya kumzüker. Ketdangsür
temi ashiba agi, hydropower
projects 12 nungi mapa inyaker
900 jungnüa samar bushir, aser
nisung 500 shi longpok tem
nung nembanga alitsü südi ta
amanger.

August 26 nü tzümetsüng
agi iba linük nung kongshi, koba
rer long tuluka chizüka aluba
ajanga adokdaktsü südi ta
amanger. Nisung 1,300 shi
süogo aser 5,000 dak tema
samar bushir, ta Nepal indang
disaster management agency
ajanga ashir.

DNA samples agizükba
sülen nisung tasümang 1,030
leper tulu nung remogo ta
Nepal Police-i ashir.

Kharg Island anasa US-i Iranian tanker ka amak
Nisung ana ya August 26 nü Rasuwa nung aliba Bhotekoshi ayong nung tzümetsüng

adokba ajanga taolen makai akum.

Manila, Rongjui/Sept. 05
(Agencies): Philippine Tir
Ferdinand Marcos Jr, pa
kinungtsü aser taoba House
speaker anema o tamajung
jembiba dak sendakba ken o
asem nung trial court kati Philip-
pine Tatong Tir Sara Duterte
aputsü totuyuba agütsüba sülen
Honibarnü lai bail atema senotsü
agütsütetogo.

La aputsü totuyuba agütsüba
yagi Duterte indang ken o tali
akumer, shiba Senate nunga im-
peachment trial ka benoka lir,
aser yangji la aitsüra la office
nungi anendaktsütsü aser 2028
tir election nung tokteptsü
tebilemba aliba nunga timtem
ajurutsü.

Ibai Philippine yimtenren
amokbanger alirtem tsüngta
mangatettep aliba mera
tesüsaba alitsü. Marcos aser
Duterte ya mapang talangka tir
inyaka arurtem tanur lir aser
2022 küm alliance ka tenteta
sorkar kumtet saka 2024 küm iba
alliance ya raksa.

Süoshi sentsü tanak agir aser
police ter dak temai
meketbanger Duterte-i court
kima osangbener den jembidang
la kumzüka mali ama bilemer ta
ashi aser ketdangsür temi la
merenshir ta ashi. Ken o nung

tir, pa kinungtsü (first lady) aser
Marcos kinunger dena aliba agi
tali tali tsüboa bilemer ta ashi.

"Ni bail angonunga merenshiba
manentsü. Ni bail mangonunga ni
police dangi anir aotsü. Ni police
dak tamang makar, ni courts dak
tamang makar. Ni kecha nunga
kumzüka mali ama bilemer," ta
Duterte-i ashi.

Ni taonung asünung shiba tai
asütsü, police temi ibaji accident
ka dang lir ta shia teka shidoktsü,
ta lai ashi.

Duterte-i jembiba nung naia
kechi ashir ta asüngdang dang,
police temi tatong tir nem la dak
langa aliba ama akhum agütsür,
ta Interior Minister Jonvic
Remulla-i langzü.

"La takum nung tebilemtsü
ajunga agi la tangatetba nunga

kongshiba ya kanga tia maka lir,"
ta Remulla-i phone message ka
nung ashi.

Duterte-i jembiba nung kechi
ashir ta Marcos indang office
dang asüngdangba nung
telangzüba magütsü. Ajisüaka
Hokulbarnü office-ia court
telemtetba mesüra totuyuba
akhumtsübotsü, ta shia liasü.

Duterte anema ken o asem
prong benoka jembitsü langa lir
ta court-i ngutet aser ken o shia
bail sen 120,000 pesos ($1,900)
atettsü.

Ken o ya 2024 küm Novem-
ber ita online ajanga osangbener
senden ka nung jembidang,
Duterte-i ni tepset nungbo
Marcos, pa kinungtsü Liza
Araneta Marcos aser par
kinunger Speaker Martin
Romualdez tepsettsü assassin
(nisung tepseter) den jembiogo
aser totuyuba agütsüogo, ta shia
liasü. Lai parnok amokmeren
masü ta ashir.

La yimsüsüba menden nungi
anentsütsü asoshi ken o benoka
aliba nunga item amokmerenba
ya dena lir. Ano Duterte ya
tatong tir aser education secre-
tary inyakba mapang nübur
meyong sen mashi lenmang nung
amshiba tai tonglokja lir, saka
item tai ya lai magizüker.

Philippine VP Duterte-i bail nguogo
New York, Rongjui/Sept. 05
(Agencies): Alima indang conti-
nents noksa tejangjaba yanglutsü
atema United Nations General As-
sembly (UNGA) nung bhukuma
agizükogo, anungji map nung alima
tereprangtsü balaka akumtsü.

"Correct the Map" pangzüng
ya African Union züngsem
linüktem aser Bahamas ajanga anir
benok aser Hokulbarnü vote 164
agüja agizükogo. Linük trok-i vote
magütsü aser  United States
kisüngi iba proposal anema vote
agüja liasü.

Iba pangzüng yagi mapang
talangka nungi amshia aruba
Mercator projection melenshitsü
meranger, kong Equator nungi pi-
lar aliba regions tem asangsang
dang nungi kanga agi tuluba ama
sayur.

Mercator projection ya Euro-
pean cartographer Gerardus
Mercator-i 1569 küm yanglu. Ibaji
talisa navigation nung kanga bulua
amshir, kechiaser iba yagi totuyuba
shidak sayuba nung yarir.

Ajisüaka continents tasazük
shidak sayuba nungbo mapeter.
Equator nungi pila aoba tesemtem
tali tuluba sayur.

Tatishitsü tejangjatibaji
Greenland ya lir. Mercator map
nung iba asetkong ya Africa ama
tulu mesüra South America dang
kanga agi tuluba ama ajiteter.
Asangsang nung Greenland ya

Democratic Republic of Congo teka
aser Africa ya Greenland dang 14
ben agi tuluba lir.

Iba UN pangzüng benoker Af-
rican linük temi ashiba agi, iba ama
tereprangtsü shidakba ama masü
amshiba ya geography dak alia
aoba lir. Parnokia aliba indang re-
gion tem noksa meshidak
yanglutettsü ta ashir.

Pangzüng nungsa iba ama
maps meshidaki amshiba ajanga
Africa, Latin America aser South
Asia nung terenlok nüngdakba,
infrastructure gaps aser
rongsenketzüng tsütsü teimla
ajema kumdaktsütsü akok ta
tebilemtsü akaba lemsatepa liasü.

African Union ajanga March ita
Equal Earth map renemba sülen iba
campaign tashi ita akum. AU
tenüng nung Togo-i UN züngsem
linüktem dang iba pangzüngji
agizüktsü asoshi asadangtsü April
ita shia liasü. UN nung iba onük ya
July ita jembi aser Hokulbarnü vote
ya agitepa liasü.

Map tali tejangjaba amshitsü
asoshi digital mapping platforms
dang züngsem linüktem aser re-
gional organisations den külemi
inyaktsü ayongzükba UN
pangzüng nung shia lir. Online
mapping services tulu temi tangya
Mercator projection ya amshir.

Equal Earth projection ya ali
tasazük tali tejangjaba nung
wazüka ayutsü atema lir.

Alima map yanglushitsü mu-
lunga UN nung vote agitepogo

Sara Duterte



Tangar indang yimya ajanga nü tesunep
teraksadaktsü"

Dimapur, Rongjui/Septem-
ber 5 (TYO): 48buba Inter
District aser State Badminton
championship 2026 Badminton
Stadium, Mon nung
Septemeber 4 nü tembangogo.
Asayamung shibangba
sentong nung Konyak Union
tir, K Yamao Konyak alakteta
jaoker liasü.

Alakteta  jaoker ama o
jembiba mapang pai,
saisabong ya tokteptsü aser
akoktsü atema dang masü saka
tesendaktep yanglutsü, tembar
yimteptsü aser  nüburtem
longjemdaktsütsü atema lir ta
ashi.

Pai, lanur asayartem dang
temaba jenjang tongteta
asayatsü atema takokba tashi
tajungtiba inyaktsü aser dis-
trict mesüra state jenjang nung
dang asayatsü mebilemi
nükjidong tulu yur  aji

tongtettsü atema meranga
inyaktsü ajungshi.

Konyak-isa, state sorkar
dang sports infrastructure,
training facilities, equipment
tem tajungba agütsütsü aser
lanur  asayar tem nem
maongka per ia  agütsütsü
mepeshia liasü.

Asayamung nung category
balala nung takok angurtem:

Girls single U9 - winner
Yatetta & runner up Molumen
(Mokokchung).

Boys Single U9- winner
Longtsubemo Murry aser run-
ner  up Lipoklong Aier
(Mokokchung)

Mixed Double - winner
Peramrisi Zeling & Debahuti
Lahon (Peren & Kohima)
aser runner  up Vikehietuo
Kense & Shekhotolu Puro
(Kohima & Dimapur).

Women's Double- winner

Debahuti Lahon & Shekhotolu
Puro (Kohima & Dimapur)
aser runner up Sunepbenla T
Imchen & Watisungla
(Mokokchung).

Men's Double: Winner
Teichang Herie & Peramrisi
Zeling (Peren) aser runner up

Vikehietuo Kense & V
Hitto Swu (Kohima &
Shamator).

Women's Single: winner
Kimkim Khongsai (Dimapur)
aser  runner  up A Ponlih
Konyak (Mon).

Men Single- winner
Yohenba Singh Ningthoujam
(Mokokchung) aserrunner up
H Leihong Konyak (Mon).

Boy's Single U15- winner
Mevete Nuh (Phek) aser Run-
ner  up,  Tinato Zhimomi
(Niuland).

Girl's Double U15-winner
Alo M Achumi & Liviya Katty
(Zunheboto) aser runner up
Phaineilhai Jasmine &
Sangrisi (Peren).

Boy's Double U15- Winner
Litenir Imchen & Khriemezo
Linyu (Shamator & Dimapur)
aser Runner up Imchalong
Lemtur aser Imkongnochet
Lemtur (Mokokchung).

Girl's Single U15 winner
Liviya Katty (Zunheboto) aser
runner up Phaineilhai Jasmine
(Peren).

Boy's Single U15, winner
Khriemezo Linyu (Dimapur)
aser runner up Mughakivi
(Zunheboto).

Girls Double U13 winner
Likupu J Achumi & Linokivi
T Achumi (Zunheboto) aser
runner up Chandini & Lechoi
(Longleng).

48buba Inter District & State Badminton C'ship tembangogo

Rongjui/September 5, 2026
(Agencies): Mezüngbuba
Women's Champions Trophy
2027 ayongzüka asayatsü
atema ICC-i Bodhbarnü India
nem temelaba agütsüogo, aser
iba ajanga India ya white-ball
cr icket asayamung balala
ayongzüka asayatsü asoshi
tongtibang tesem ka akümba
sayur.

Team trok asayatsü aliba
asayamung ya Mumbai kübok
Brabourne Stadium aser
Vadodara kübok Kotambi Sta-
dium nung asayatsü.  Iba
asayamung ya T20 format
nung February 14 nungi 28
tashi asayatsü.

Sorkar i cr icket asaya
inyakyim nung jushiba atema
ICC-i Sri Lanka ket nungi iba
asayamung ayongzüka
asayatsü temeden aginer In-
dia nem agütsüogo.

Mumbai nung international
asayamungtem aika
ayongzüka asaya arudar aser
ano iba asayamung ya-a iba
yimti nung asayatsü shimogo.
Brabourne Stadium nung 2013
ICC Women's ODI World Cup
final Australia  aser  West
Indies na asaya,  aser
Wankhede Stadium nung 2011
küm tebur ODI World Cup fi-
nal India aser Sri Lanka na
asaya, koba otsüsütsüsa MS
Dhoni-i aniba India team-i
koka liasü.

Maneni Navi Mumbai
kübok DY Patil Stadium nung
2025 Women's ODI World
Cup final India aser South Af-
rica na asaya liasü.

Mumbai nungsa 2006 ICC
Champions Trophy final asaya
liasü. Iba küm Brabourne nung
Australia aser West Indies na
final asaya.

India-i 2023 küm tebur ODI
World Cup aser 2025 küm
tetsür ODI World Cup kanga
takok ngua ayongzüka
asayaogo. Maneni 2029 küma
India nung tebur Champions
Trophy ayongzüka asayatsü lir.

India nung ICC Women's
Champions Trophy asayatsü

Boy's Double U13 winner
Imtinungsang & Sentiyanger
Jamir (Mokokchung) aser

runner up Lenjener Tzudir
& Moatangit  Tzudir
(Mokokchung).

Girl's Single U13 winner
Livana Yeptho (Niuland) aser
runner  up Wapangienla
(Mokokchung).

Boy's Single U13 Winner
Senti Yanger Jamir (Meluri)
aser runner up Imtinungsang
(Mokokchung)

Boy's Double winner
Limsang Changkir i & I
Temsumanen (Mokokchung)
aser runner up Imtionen &
Repatoshi Jamir (Dimapur).

Boy's Single U11-winner I
Temsumanen (Mokokchung)
aser  runner  up Imtionen
(Dimapur)

Men&#39;s Double 50-
winner K Mhonthung & C
Wati Odyuo (Wokha) aser run-
ner up

Samuel Pongen &
Chirhotho Rasutho (Meluri).

Men Double 45-winner
Sendongyanger &; Toshikaba
(Mokokchung) aser runner up
T Imlisunep Ao &
Sashiwapang (Mokokchung).

Men&#39;s Double 40-
winner Sendongyanger  &
Toshikaba (Mokokchung)
aser runner up Amai

Chingkhu & Raj Kumar
Das, (Longleng/ Dimapur).

Men Single 40-winner

Hekato Swu,  runner  up
Sangmong Longchar
(Niuland).

Men Double 35-winner C
Thungbemo Odyuo & Yeghoto
Shohe (Wokha) aser runner up

Moa Sangtam & J
Vaanmugil (Tuensang).

Girl's Double U19-Winner
Kipangwala Longkumer &
Temennaro (Dimapur/
Mokokchung) aser runner up
Y Theila Phom & Reha Thapa
(Longleang/ Dimapur).

Boy's Double U19-winner
Sentiyatet & Heloka Swu
(Mokokchung/Niuland) aser
runner  up Wacha &
Wapongsen (Mokokchung).

Mixed Double U19-Winner
Mazilungbo Chawang &
Kipangwala Longkumer
(Dimapur) aser runner up
Suponglemba & Reha Thapa
(Shamator/ Dimapur).

Girl's Single U19-winner
Kimkim Khongsai (Dimapur)
aser  runner  up A Ponglih
Konyak (Mon).

Boy's Single U19-winner
Heloka Swu (Niulang) aser
runner up Mughakivi T Zhimo
(Zunheboto).

Boy's Double U17-winner
Hivi Kinimi & Titoka
(Zunheboto) aser runner up
Arkutong & Mesensen Jamir
(Mokokchung).

Girl's Single U17- Winner
Wangshirenla  Imchen
(Dimapur)

Rongjui/September 5, 2026
(Agencies): India den friendly
asaya atema Uruguay-i prelimi-
nary list nung asayar 46 tenüng
sangdongogo, kong Federico
Valverde, Darwin Núñez,
Ronald Araújo, José María
Giménez, Rodrigo Bentancur
aser Giorgian de Arrascaeta
nungera densema lir.

Uruguay aser India na
Vivekananda Yuba Bharati
Krirangan, Kolkata nung Octo-
ber 6 nü friendly ka asayatsü lir.
Kasa stadium nung Brazil den
asayaba sülen anogo asem lir
India team Uruguay den
asayatsü.

India nung taküm 2026
World Cup nung asayaba team
asem- Panama, Brazil aser Uru-
guay- arua asayatsü lir.

Uruguay nunger nüngtugu
striker aser 2010 FIFA World
Cup Golden Ball angusang
Forlán-i asayar tejentem aika
shimogo aser iba den asayar
tasena kar aniokogo.

Asayartem rongnung Real
Madrid midfielder Valverde,
Tottenham nungi Bentancur
aser Lucas Torreira na aser iba
den Manchester United-i aotsü
sensaksema alisang Facundo
Pellistri, Maximiliano Araújo,
Brian Rodríguez aser
Flamengo nungi nüngtugu
asayar De Arrascaeta nunger
densema lir.

Defender tem rongnung
Liverpool nungi asayar Ronald
Araújo, Giménez, Nahitan
Nández, Guillermo Varela,
Mathías Olivera aser Sebastián

India den Friendly asaya atema Uruguay
squad nung Valverde, Núñez nata densema lir

48buba Inter District aser State Badminton Champion 2026
shibangba sentong nung Konyak Union tir K Yamao Konyak-
i o jembiba mapang tangokba noksa nung angur.

Cáceres nunger densema lir.
Forward asayatsüpurtem

rongnung Núñez den Miguel
Merentiel, Rodrigo Aguirre,
Federico Viñas, Martín
Satriano aser Álvaro Rodríguez
nunger shima lir

Marcelo Bielsa-i mapa
toktsüba sülen Forlán lenisüba
nung tang mezüngbuba asayar
46 ya shimogo. List nung 2026
FIFA World Cup nung asayaba
asayar 26 nungi 20 bo densema
lir.

Item asaya asem atema In-
dia head coach Khalid Jamil-i
asayar  26 tenüng
sangdongogo.  Parnok
mezüngbuba asaya Panama
den asayatsü aser iba sülen
Brazil aser Uruguay na den
Kolkata nung asayatsü.

Panama den mezüngbuba
friendly asaya ya September 26
nü Bengaluru kübok Sree
Kanteerava Stadium nung
asayatsü liasü, saka September
25 nü asayatsü telemtetba
agiogo. Bengaluru Marathon
September 27 nü asemtsü aliba
ajanga anogo melenshitsüsa
aküm, kechiyong Kanteerava
Stadium nungi asemtepba
tenzüktsü aser iba tesem nungsa
tembangtsü.

